
 

Referat FAU-møte Moster skule 
 
Tid: 27.10.26 kl 17:00 – 17:45 
 
Møtt:  
Annika Rolfsnes Totland  
Joakim Lund, rektor  
Kristoffer Isachsen 
Marianne Hollund Espeland 
 
Meldt forfall: Magnus I. Stokka 
 
 
Sak 1: Konstituering av FAU-styret 2026/2027 
Leiar: Kristoffer Isachsen 
Nestleiar: Annika Rolfsnes Totland 
Kasserar: Magnus I. Stokka  
Skrivar: Marianne Hollund Espeland 
 
Sak 2: Søknader og bestillingar 

• FAU har bestilt nytt nett til ballbingen.  
• Tor Øystein har byrja å planera ut til kjøkenhage. 
• Me har fått kr. 10 000 frå Eidesvik minnefond.  

 
Sak 3: TV-aksjonen 2026 
Suksess også i år. Over kr. 125 000 blei samla inn. Kr. 44 000 berre på flaskepant. 
 
Sak 4: Elevundersøking 2026 
Informasjon sendt på Vigilo. Kan følgast opp med klassetrivselundersøking dersom 
behov.  
 
Sak 5: Økonomi Bømlo kommune 
Kommunen er under ROBEK. Svært innskrenka handlingsrom. Renter på lån har stige 
med 30 millionar dei siste åra. Uvisst korleis skulen vil bli ramma av sparetiltak. OKI: 
Skal kutta ca 14,3 stillingar. Redusert elevtal på Moster skule kan føra til omstillings-
prosess.  

• Reduksjon på rundt 60 elevar frå skuleåret 2025/2026 til skuleåret 2028/2029.  
• På landsbasis er det fleire elevar som får diagnosar. Elevtal går ned, men 

kompleksitet av ressursbehov går opp.  



 

• Forslag frå FAU: Skulen bør invitera politikarar til besøk på skulen, i ein 
klassetime.  

• Viktig at politikarane satsar på førebygging.  
• Viktig med kontinuitet og faste lærarar, spesielt kontaktlærarar. Unngå korte 

vikariat og høg personalutskifting.  
 
Sak 6: Trygg skuleveg 

• Behov for fotgjengarovergangsfelt i vegkryssa Mostravegen - Grindheimsvegen 
og Mostravegen -Totlandsvegen. Dette er fylkesvegar. Bømlo kommune bør vera 
pådrivar for å få tiltak gjennomført.  

• Gongfeltet på Espelandsmyra er svært ujamnt. Utfordring med dammar og is. 
Her også er det fylket som har vedlikehaldsansvar.  

• Det er søkt til Statens vegvesen og fylkeskommunen om å få stadskilt der det 
står Moster skule på. Søkt i mars 2026. Fekk avslagsbrev førre veke, 
fylkeskommunen gjekk mot forslaget med grunngjeving i at det er lokalt kjent 
kvar skulen ligg.  

• Mange stygge vegkryssingar mellom fortau og Salem-krysset. Elevar syklar/ 
sparkesyklar i raskt tempo over, utan å sjå seg for. FAU bed om at skulen tar 
dette opp med elevane. Bevisstgjera elevane om faren ved dette, og at dei må sjå 
seg føre og vera varsamme ved kryssing av vegen.   

• Mørketida: Oppmoda alle til å bruka refleks! Sikra at syklar og sparkesyklar har 
godkjente lykter som lyser.  

• Me har ikkje fått rapportert utfordringar med trimma elsparkesyklar blant barna 
på Moster.  

• Skulen føl opp at ungane brukar hjelm.  
• Anbefalt 10-års aldersgrense for å sykla til og frå skulen.  
• Skulebussar køyrer fort. Spesielt utfordring i den smale svingen mellom 

Grindheimskrysset og Skimmelandsdalen. Skulen har tatt dette opp med Skyss 
tidlegare.  
 

Sak 7: Sosialt arrangement 
10. trinn arrangerer Halloweenfest for 7. - 10. trinn torsdag 29. oktober.  
 
Sak 8: Møteplan FAU 2026/2027 

• Joakim set opp forslag til dato for FAU-møter resten av skuleåret. Eitt møte til i 
haust og 2 – 3 møter i vårsemesteret.  

• Joakim kallar inn til Skulemiljøutval (SMU) møte. Det skal vera ein representant 
frå FAU i SMU-møtet.  

 


